
_____ _________2015 թվականի թիվ ______-Ն
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹԱՆ 2011 ԹՎԱԿԱՆԻ ՆՈՅԵՄԲԵՐԻ 10-Ի N 1594-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ  ԿԱՏԱՐԵԼՈՒ ՄԱՍԻՆ
Ղեկավարվելով «Իրավական ակտերի մասին»  ՀՀ oրենքի 70-րդ հոդվածի 5-րդ  մասով` Հայաստանի Հանրապետության կառավարությունը որոշում է.
              
1.  Հայաստանի Հանրապետության կառավարության 2011 թվականի նոյեմբերի 10-ի «Մի շարք բնապահպանական միջազգային կոնվենցիաներից բխող` Հայաստանի Հանրապետության պարտավորությունների կատարման միջոցառումների ցանկը հաստատելու մասին»  N1594-Ն որոշման հավելվածի ցանկի «I. ՄԱԿ-ի «Կլիմայի փոփոխության մասին» շրջանակային կոնվենցիա»  բաժնի`

1)   1-ին կետը   շարադրել հետևյալ խմբագրությամբ.
	1.
	Ազգային մակարդակով սահմանված նախատեսվող գործողու​թյունների փաստա​թղթի (Intended Nationally Determined Contributions, INDC) մշակումը` ընդգրկելով կլիմայի մեղմման և էկոհամակարգային մոտեցմամբ հարմարվողա​կանու​թյան գործողությունները և այն Հայաստանի Հանրա​պետու​թյան կառավարության հաստատմանը ներկայացնելը
	4.1 b)

4.1 e)

4.1 f)

12


	Ամրագրել և ապահովել կոնվենցիայի կողմ երկրների 20-րդ համաժողովում ընդունված «Կլիմայական գործողությունների Լիմայի կոչ»  փոխզիջումային որոշման կատարումը
	ՀՀ բնապահպանության նախարարություն

ՀՀ տարածքային կառա​վարման և արտակարգ իրավիճակ​​ների նախարարու​թյուն

ՀՀ էներգետիկայի և բնական պաշարների նախարարու​թյուն

ՀՀ էկոնոմիկայի նախարարություն

ՀՀ գյուղատնտեսության նախարարություն

ՀՀ առողջապահության նախարարություն
	2015թ
	Օրենքով չարգելված աղբյուրներ



2)   6-րդ  կետն ուժը  կորցրած ճանաչել: 

2. Սույն որոշումն  ուժի մեջ է մտնում պաշտոնական հրապարակման օրվան հաջորդող տասներորդ օրը:

Տեղեկանք-հիմնավորում
«Հայաստանի Հանրապետության կառավարության 2011 թվականի
 նոյեմբերի 10-ի N1594-Ն որոշման մեջ փոփոխություններ կատարելու մասին» 
ՀՀ կառավարության որոշման նախագծի վերաբերյալ
1. Ընթացիկ իրավիճակը և իրավական ակտի ընդունման անհրաժեշտությունը
ՄԱԿ-ի «Կլիմայի փոփոխության մասին» շրջանակային կոնվենցիայի Կողմ երկրների համաժողովի 20-րդ նստաշրջանում (2014թ. դեկտեմբերի 1-12, Լիմա, Պերու) քննարկվող կարևորագույն հարցը 2015թ. Փարիզում կայանալիք 21-րդ համաժողովում ընդունվելիք Կլիմայի փոփոխության մասին կոնվենցիային կից նոր արձանագրության ընդունման հարցն էր: Արձանագրության բովանդակության մեջ պետք է ընդգրկվի «Ազգային մակարդակով սահմանված նախատեսվող գործողությունների» (INDC) փաստաթղթի վերաբերյալ դրույթներ,  որի հետ կապված անհրաժեշտ է փոփոխություն կատարել Հայաստանի Հանրապետության կառավարության 2011 թվականի նոյեմբերի 10-ի N1594-Ն որոշմամբ սահմանված միջոցառումների ցանկում:


«Ազգային մակարդակով սահմանված նախատեսվող գործողությունների փաստաթուղթ»-ը՝ Կլիմայի կոնվենցիայի շրջանակներում ընդունված հասկացություն է, որը նախատեսում է տվյալ երկրի կողմից ընդունված զարգացման ռազմավարության հիման վրա մշակված կլիմայի փոփոխության մեղմմանը և հարմարվողականությանը ուղղված գործողություններ:


Ներկայացված որոշման նախագիծը մշակվել է 2011 թվականի նոյեմբերի 10-ի N 1594-Ն որոշմամբ հաստատված ցանկի «I.ՄԱԿ-ի «Կլիմայի փոփոխության մասին» շրջանակային կոնվենցիա» մասը կոնվենցիայով նախատեսված ներկայիս գործունեությանը համապատասխանեցնելու նպատակով:
          Նախքան Լիմայի հանդիպումը Կողմ երկրներն ակնկալում էին ստանալ հստակ ուղեցույց «Ազգային մակարդակով սահմանված նախատեսվող գործողությունների» մշակման համար: Բարդ բանակցությունների արդյունքում հաջողվեց ընդունել «Կլիմայական գործողությունների Լիմայի կոչ» փոխզիջումային որոշումը, համաձայն որի, կլիմայի գլոբալ փոփոխությունների վերաբերյալ նոր համապարփակ համաձայնագրի ստորագրման համար ՄԱԿ-ի ԿՓՇԿ բոլոր Կողմերը  պետք է մշակեն իրենց «Ազգային մակարդակով սահմանված նախատեսվող գործողությունների»  (INDC) փաստաթուղթը: Հայաստանը ևս պետք է նախապատրաստի ու 2015թ. ներկայացնի  ազգային գործողությունների  ծրագիր  ջերմոցային գազերի կրճատման կամ սահմանափակման ռեժիմի, հարմարվողականության ծրագրերի, ինչպես նաև ընտրված  բնագավառներում տեխնոլոգիաների զարգացման, փոխանցման ու ներդրման, ֆինանսավորման  ու կարողությունների ամրապնդման վերաբերյալ:  


Նախկինում նախատեսված «Ազգային համատեքստին համապատասխան մեղմման գործողությունների ծրագիրը»(Nationally Appropriate Mitigation Actionss-NAMA) և «Հարմարվողականությանը նպա​տա​կա​ուղղված Ազգային գործողու​թյունների ծրագիրը»(National Adaptation Programme of Actions-NAPA) ըստ էության հանդիսանում են երկրի INDC-ի բաղադրիչներից:

     Նկատի ունենալով վերը նշվածը, առաջարկվում է 2011թվականի նոյեմբերի 10-ի N 1594-Ն որոշմամբ հաստատված ցանկի «I. ՄԱԿ-ի «Կլիմայի փոփոխության մասին» շրջանակային կոնվենցիա» մասում կատարել համապատասխան փոփոխություններ, այն է՝ խմբագրել 1-ին կետը և ուժը կորցրած ճանաչել 6-րդը:
2. Առաջարկվող կարգավորման բնույթը

Հայաստանի Հանրապետության կողմից ՄԱԿ-ի «Կլիմայի փոփոխության մասին» կոնվենցիայով սահմանված դրույթների և պարտավորությունների, կոնվենցիայի շրջանակներում ընդունված որոշումների, ինչպես նաև այլ գլոբալ և տարածաշրջանային բնապահպանական պայմանագրերի կատարում:


Որոշման նախագծում առաջարկվում է N1594-Ն որոշման մեջ կատարել համապատասխան փոփոխություններ:
3. Նախագծի մշակման գործընթացում ներգրավված ինստիտուտներ և դրանց դիրքորոշումը


Որոշման նախագիծը մշակվել է ՀՀ բնապահպանության նախարարության աշխատակազմի համապատասխան ստորաբաժանումների կողմից:


4. Ակնկալվող արդյունքը


Որոշման նախագծում առաջարկվող փոփոխությունները կհամապատասխանեն ՄԱԿ-ի «Կլիմայի փոփոխության մասին»  շրջանակային կոնվենցիայի նոր զարգացումների հետ կապված ընդունված դրույթներին:
Տեղեկանք
Նախագծի ընդունման առնչությամբ ընդունվելիք այլ իրավական ակտերի կամ դրանց ընդունման անհրաժեշտության բացակայության մասին 

«Հայաստանի Հանրապետության  կառավարության 2011 թվականի նոյեմբերի 10-ի   N1594-Ն որոշման մեջ փոփոխություններ  կատարելու մասին»  ՀՀ կառավարության որոշման  նախագծի ընդունման հետ կապված այլ իրավական ակտերում փոփոխությունների և լրացումների անհրաժեշտություն   չկա:

 Որոշման նախագիծը համապատասխանում է միջազգային պայմանագրերով ստանձնած պարտավորություններին: 
Տեղեկանք
Իրավական ակտն ընդունելու կապակցությամբ պետական բյուջեում ծախսերի 
կամ եկամուտների փոփոխման վերաբերյալ

«Հայաստանի Հանրապետության  կառավարության 2011 թվականի նոյեմբերի 10-ի   N1594-Ն որոշման մեջ փոփոխություններ  կատարելու մասին»  ՀՀ կառավարության որոշման  նախագծի ընդունման հետ կապված Հայաստանի Հանրապետության պետական բյուջեի եկամտային և ծախսային մասերում փոփոխություններ չեն սպասվում: 

